
	1.  ՀՀ ֆինանսների նախարարություն

	20.05.2021թ.

	
	N 01/29/7867-2021

	Կարծում ենք, որ նախքան շահառուների շրջանակն ընդլայնելը և ժամկետներ երկարաձգելը անհրաժեշտ է գնահատել արդեն իսկ աջակցություն ստացած շահառուների գործունեության վրա միջոցառման ազդեցությունը, այն է՝ որքանո՞վ է ստացված օժանդակությունը նպաստել շահառուների՝ տնտեսական բնականոն գործունեության վերականգնմանը, և եթե վերջիններիս մոտ դեռևս շարունակվում են ֆինանսական բարդությունները, ապա արդյո՞ք փոխհատուցման նախատեսված հավելյալ ժամկետը նշանակալի գործոն կլինի այդ բարդությունների հաղթահարման գործում: Նշված հարցադրումների պատասխանները թույլ կտան բացահայտել նաև միջոցառման շարունակականության նպատակահարմարությունը: 














































Միաժամանակ, նկատի ունենալով ՀՀ կառավարության պահուստային ֆոնդի ծանրաբեռնվածությունը, առաջարկում ենք Նախագծի 2-րդ կետում նշված առաջարկը ներկայացնելիս ֆինանսավորման աղբյուրը դիտարկել ՀՀ 2021 թվականի պետական բյուջեով ՀՀ էկոնոմիկայի նախարարությանը հատկացված ընդհանուր միջոցների շրջանակներում:
	Ընդունվել է
Դիտարկման համաձայն հիմնավորման մեջ ավելացվել է Միջոցառման ամփոփ արդյունքների և ազդեցության վերաբերյալ հավելյալ պարզաբանումներ: Սակայն հատկանշական է, որ նախագծի հիմնավորմամբ ներկայացվել է հետևյալը․ քանի որ Միջոցառման նպատակն է տուժած զբոսաշրջության ոլորտը սպասարկող տրանսպորտային ընկերությունների՝ զարգացման նպատակով ձեռքբերված վարկի դիմաց գրավի առարկա հանդիսացող գույքը պաշտպանելու նպատակով՝ Հայաստանի Հանրապետության առևտրային բանկերում և վարկային կազմակերպություններում գործող վարկերի տոկոսադրույքների սուբսիդավորումը և քանի որ կորոնավիրուսի ազդեցությունը զբոսաշրջային հոսքերի վրա շարունակվում է, զբոսաշրջության ոլորտը սպասարկող տրանսպորտային ընկերությունների մոտ դեռևս շարունակվում են տնտեսական բնականոն գործունեությանը վերադառնալու դժվարությունները։ Վերջիններիս մոտ շարունակվող ֆինանսական բարդությունները խնդիրներ կարող են ստեղծել հետագա բնականոն գործունեությանը վերադառնալու և աշխատատեղերը պահպանելու տեսանկյունից։ 
Ստեղծված իրավիճակում ուսումնասիրությունը և միջոցառման մշտադիտարկման արդյունքները ցույց են տալիս, որ 25-րդ միջոցառման իրականացման արդյունքում շահառուները կարողացել են պահպանել  զարգացման նպատակով ձեռքբերված վարկի դիմաց գրավի առարկա հանդիսացող գույքը, սակայն վերջիններս մինչև տուրստական հոսքերի ակտիվացումը դեռևս կարիք ունեն լրացուցիչ ֆինանսական միջոցների ներգրավման՝ իրենց գործունեության շարունակականությունն ապահովելու նպատակով։ Հետևաբար,  հաշվի առնելով Միջոցառման շրջանակներում արդեն տրամադրված օժանդակության արդյունավետության պահպանումը և պայմանների բարելավման հնարավորությունը՝ առաջ է գալիս Նախագծով առաջարկվող փոփոխությունների անհրաժեշտությունը։

Չի ընդունվել
ՀՀ էկոնոմիկայի նախարարության կողմից իրականացվող ծրագրերի գծով տնտեսումներ չեն կանխատեսվում, ընդհակառակը՝ ստանձնած պարտավորությունների կատարման նպատակով անհրաժեշտ է լրացուցիչ ֆինանսական միջոցների ներգրավում։ 

	2. ՀՀ պետական եկամուտների կոմիտե
	14.05.2021թ.

	
	N 01/3-3/28808-2021

	1. Դիտողություններ և առաջարկություններ չկան
	Ընդունվել է 

	3.ՀՀ կենտրոնական բանկ
	

	2. 
	

	1. Կարծիք չի ներկայացվել
	

	4.ՀՀ արդարադատության նախարարություն
	30.05.2021թ․

	2. 
	N /27.2/14653-2021

	1. «Հայաստանի Հանրապետության կառավարության 2020 թվականի սեպտեմբերի   22-ի N 1549-Լ «Կորոնավիրուսի տնտեսական հետևանքների չեզոքացման քսանհինգերորդ միջոցառումը հաստատելու մասին» որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում անհրաժեշտ է նշել Հայաստանի Հանրապետության կառավարության 2020 թվականի սեպտեմբերի 22-ի N 1549-Լ որոշման կրճատ անվանումը՝ հիմք ընդունելով «Նորմատիվ իրավական ակտերի մասին» ՀՀ օրենքի 12-րդ հոդվածի 5-րդ մասի և 18-րդ հոդվածի 6-րդ մասի իրավակարգավորումները:
2. Նախագծի 1-ին կետի 1-ին պարբերությունում «որոշման» բառից հետո անհրաժեշտ է լրացնել «մեջ» բառը:
3. Նախագծի 1-ին կետի 2-րդ ենթակետի ա. պարբերությունն անհրաժեշտ է վերաշարադրել՝ հաշվի առնելով, որ սահմանվել է գործողության կատարում՝ նշելով սույն որոշման ընդունման օրվանից, իսկ ներկայացված՝ փոփոխություններ և լրացումներ նախատեսող որոշման նախագծի ընդունվելու դեպքում, վերջինիս դրույթներն ինկորպորացվելու են Հայաստանի Հանրապետության կառավարության 2020 թվականի սեպտեմբերի 22-ի N 1549-Լ որոշման մեջ, որն արդեն իսկ ուժի մեջ է մտել 2020 թվականի սեպտեմբերի 22-ին: 
Նույն դիտողությունը վերաբերում է Նախագծի 1-ին կետի 2-րդ ենթակետի բ. պարբերությանը:
4. Նախագծի 1-ին կետի 2-րդ ենթակետի բ. պարբերությունում նախատեսվել է «ամիսը» բառից հետո կատարել լրացում, մինչդեռ Հայաստանի Հանրապետության կառավարության 2020 թվականի սեպտեմբերի 22-ի N 1549-Լ որոշման N 2 հավելվածի 1-ին կետի 5-րդ ենթակետում «ամիսը» բառ չկա:
5. Նախագծի 2-րդ կետում անհրաժեշտ է հստակ նշել, թե ում են ներկայացվում առաջարկությունները: Նույն կետում անհրաժեշտ է նշել Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման կրճատ անվանումը՝ հիմք ընդունելով «Նորմատիվ իրավական ակտերի մասին» ՀՀ օրենքի 12-րդ հոդվածի 5-րդ մասի և 18-րդ հոդվածի 6-րդ մասի իրավակարգավորումները:
	Ընդունվել է

















